
Ramastotram

રમાસ્તોત્રમ્

જય કોલ્હાપુરનિલયે ભજદિષ્ટેતરવિલયે ।
તવ પાદૌ હૃદિ કલયે રત્નરચિતવલયે॥ ૧॥
જય જય સાગરજાતે કુરુ કરુણાં મયિ ભીતે ।
જગદમ્બાભિધયા તે જીવતિ તવ પોતે॥ ૨॥
જય જય સાગરસદના જય કાન્ત્યા જિતમદના ।
જય દુષ્ટાન્તકકદના કુન્દમુકુલરદના ॥ ૩॥
સુરરમણીનુતચરણે સુમનઃસઙ્કટહરણે ।
સુસ્વરરઞ્જિતવીણે સુન્દરનિજકિરણે॥ ૪॥
ભજદિન્દીવરસોમા ભવમુખ્યામરકામા ।
ભયમૂલાળિવિરામા ભઞ્જિતમુનિભીમા॥ ૫॥
કુઙ્કુમરઞ્જિતફાલે  કુઞ્જરબાન્ધવલોલે ।
કલધૌતામલચૈલે કૃન્તકુજનજાલે ॥ ૬॥
ધૃતકરુણારસપૂરે ધનદાનોત્સવધીરે ।
ધ્વનિલવનિન્દિતકીરે ધીરદનુજદારે॥ ૭॥
સુરહૃત્પઞ્જરકીરા સુમરોહાર્પિતહારા   ।
સુન્દરકુઞ્જવિહારા સુરવરપરિવારા॥ ૮॥
વરકબરીધૃતકુસુમે વરકનકાધિકસુષમે ।
વનનિલયાદયભીમે વદનવિજિતસોમે॥ ૯॥
મદકલભાલસગમને મધુમથનાલસનયને ।
મૃદુલોલાલકરચને મધુરસરસગાને॥ ૧૦॥
વ્યાઘ્રપુરીવરનિલયે વ્યાસપદાર્પિતહૃદયે   ।
કુરુ કરુણાં મયિ સદયે વિવિધનિગમગેયે॥ ૧૧॥

રમાસ્તોત્રમ્

ઇતિ શ્રીહુલગીશ્રિયઃપત્યાચાર્યવિરચિતં શ્રીરમાસ્તોત્રં સમ્પૂર્ણમ્ ।

